
				এই পাতাটির মুদ্রণ সংশোধন করা প্রয়োজন। 
বড় বেী হাসিয়া বলিলেন, “এই দেখ, তোমার পছন্দ হোল না, তাই বল। পরের ছেলের নিন্দে কেন ?”
হরেকৃষ্ণ বলিল, “নিন্দের কাজ করলেই নিন্দে করতে হয়। বামুনের ছেলে ; নবীনগরের চাটুয্যেরা যেমন-তেমন ঘর নয় ; নাম । করলে লোকে চেনে। তাদের ছেলে কি না-আরে রাম রাম!” বড় বেী বলিলেন, “তার পর, আর কোথায় গেলে, তাই বল । চাটুয্যেদের কথা ঐখানেই থাক।”
হরেকৃষ্ণ বলিলেন, “মজা শোন না বড় বেী ! ঐ ত ছেলে, দুটো বিয়ে হয়ে গেছে। বয়স আর কত—এই বাইশ তেইশ। বাড়ীর কৰ্ত্তা মোহিনী চাটুয্যে বললেন, তার কোন আপত্তি নেই, পালটী ঘর। তার পর বললেন, নগদ তিন হাজার টাকা দিতে হবে । ছেলের যে দুটো বিয়ে আগে দিয়েছেন, সেখানে ও না কি ঐ রকমই পেয়েছেন । শোন দেখি কথা । ইচ্ছে হোল খুব দশ কথা শুনিয়ে দিই। একটু—”
তঁহাকে বাধা দিয়া বড় বীে বলিলেন, “কিছু বল নাই ত ? এ তোমার অন্যায় ঠাকুরপো! তারা ছেলের বিয়ে দেবে, তুমি ছেলে কিনবে। তাদের জিনিস, তারা যা ইচ্ছে তাই দর চাইবে, তুমি পার কিনবে, না পার চুপ করে চলে আসবে। কথা শোনাবে কেন ?”
হরেকৃষ্ণ বলিলেন, “আক্কেলটা কি, বল দেখি বড় বেী ! বলে কি না তিন হাজার টাকা । টাকা যেন গাছের ফল, পেড়ে নিলেই হোল। তবুও ঐ ত ছেলে ।”
বড় কীৰ্ত্তা এতক্ষণ শুনিতেছিলেন, কোন কথাই বলেন নাই !

